Изеннер, коллегалар!

Пicтiң олған садта  тиксi Россиядагы проект «Картинная галерея»  чуртасха кирiлче. Проект хоостыра 5-6 частығ олғаннарны Россияның саблығ хоосчыларның  тоғыстарынаң таныстырчабыс. Iдок проект хоостыра Хакасиянын саблыг хоосчыларынын тогыстарынан олганнарны таныстырчабыс. Пастап палаларны хоостарнаң орыс тiлiнең таныстырғам, че сағам  саблығ хоосчыларның тоғыстарынаң хакас тiлiнең таныстырарға пастапчам. 
Кöзiдiмге алза, хайди мин  тогыс аппарчам?

Тема: Исаак Левитанның «Алтын кÿскÿ» тоғызы
Пöгiннер:
- тöреен чир-суубысха  хынысха ÿгредерi, тöреен чирiбiстiң сiлиине сизiндiрерi;
- палаларның тiллерiнiң сöстiг пайын алғыдары: алтын кÿскÿ, пÿрлернiң öңнерi: хызыл, сарығ, от кöк

Тимнеглiг тоғыс: прогулкада палаларнаң хада сизiнчебiс, кÿскÿде чир-чайаан  хайди алысча: наңмыр удаа чаапча, тасхар соохталча,  ағастарның пÿрлерiн кöрiп, öңнерiн адапчабыс: сарығ, хызыл, от кöк, хызыл- сарыг.

Палаларны тоғысха кöнiктiрер методтан тузаланчам (метод мотивации): П.И.Чайковскийнiң «Кÿскÿ сарын» кöö ойнапчатса,  «Кÿскÿ килдi» кибелiстi хығыр пирчем.

Хасхачахти искусствоведческай чоох чоохтап пирчем:
Пÿÿн, олғаннар, саблығ орыс хоосчының Исаак Ильич Левитанның «Алтын кÿскÿ» хоозынаң танызарбыс. Пу хоос пейзаж жанрында пазыл парған. Хоосчы чылығ, айас кÿннi  кöзiт салған. Пiс алтын кÿскÿнiң прай сiлиин мында кöрчебiс.

- Чылның хайдағ  тузы кÿскÿ тiп адалча?
Палалар нандырчалар: чайғы соонаң кÿскÿ пасталча, кÿскÿ соонаң хысхы пасталча. 

- Кÿскÿнiң  пасталғанын пiс хайди сизiнчебiс? Хайдағ пiлдiрiглерi (признаки) аның пар?
Палалар нандырчалар: кÿскÿде кÿн хысхыӌах пол сыхча, ирте харасхы пол парча, соохтаң соох ла полып одырча.

1.Ойын (рамкалардаң  кöзiт) «Сизiктiг кöр» (детально рассмотреть березы, небо, землю, речку)
  - Хоостың он сариндағы хазыңнарны кöзiт пирiңер (слева на картине покажите березки)
  - Хоостағы сарығ, хызыл, от кöк пÿрлернi кöзiт пирiңер (покажите на картине желтые, оранжевые, зеленые, красные листья)
  - Кöзiт пирiңер, хайда суғ ахча, суғ хайдағ öңнiг? (анан андар прай хоосты козiт пирчелер)
  - Хайда пулуттар учухчалар, пулуттар хайдағ öңнiг? (аннан андар)
  - Хайда кöк от öсче?     
  - Кöзiт пирiңер, хайда хустар учухчалар? Олар хайдар учухчалар?
  - Хайда iкi сiлiг тал öсче?  

2. Ойын «Сöстi чазандыр» («Укрась слово») Палаларны 2 командага чарарга чарир.
Кÿскÿ  хайдағ?  (алтын, чылығ, амыр, сiлiг, пай)
Хазың хайдаг? (ах, пöзiк, нiске, алтын пÿрлiг)

3. Ойын «Кÿскÿ». Пу ойын палаларны предложение пÿдiрерге кöнiктiрче.
- Ниме итче, ниме итчелер? сурығларга нандырыңар.

Пÿрлер - учухчалар, чирге тÿсчелер, ағастаң тоолапчалар.
Чил - ÿбÿрче, чабалланча
Кÿн - чарытча, чылытча

4. «Öңнернi адап, ағасха пÿрiӌектернi чапсыр сал»
Сарығ
От кöк
Хызыл

 Мин сагынчам мындаг сыбыра хоостарнан аппарылчатхан тогыс палаларнын тiллерiнiң сöстiг пайын алғытча, тöреен чир-суубысха  хынарха угретче, тöреен чирiбiстiң сiлиин сизiндiрче.

- Хайди сағынчазар, ноға хоосчы пу хоосты «Алтын кÿскÿ» тiп адап салган? 

Практическай  чардых. Амды кÿскÿдегi ах хазыңны хоостап салыңар.

Итог. Рефлексия. Орыс тiлiнең кибелiстi  хығыр пирерге:

Есть в осени первоначальной 
Короткая, но дивная пора —
Весь день стоит как бы хрустальный,
И лучезарны вечера...
Где бодрый серп гулял и падал колос,
Теперь уж пусто всё — простор везде, —
Лишь паутины тонкий волос
Блестит на праздной борозде.
Пустеет воздух, птиц не слышно боле,
Но далеко еще до первых зимних бурь —
И льется чистая и теплая лазурь
На отдыхающее поле...
